
UUM ONLINE: Melihat kepada penggunaan teknik bibliometrics atau scientometrics yang Kini
digunakan secara meluas dalam bidang penerbitan ilmiah, Pusat Penyelidikan Pengurusan
dan Inovasi (RIMC) telah menganjurkan Bengkel Writing and Publishing an Article using
Bibliometric Analysis di UTLC, baru-baru ini.

Seramai 26 peserta terdiri ahli akademik universiti yang menyertai bengkel itu telah mendapat
pendedahan daripada penceramah, Dr. Aidi Ahmi tentang kaedah tersebut.

Menurutnya, kajian bibliometrik merupakan satu kajian yang menggunakan aplikasi kaedah
matematik dan statistik bagi mengkaji pola penerbitan ilmiah.

“Secara asas, ia merupakan bidang penyelidikan yang mengkaji kandungan bidang ilmu
merentasi pelbagai disiplin atau cabang ilmu,” katanya.



Bengkel tersebut telah memberikan banyak ilmu alternatif kepada peserta yang selama ini
hanya terdedah kepada ilmu yang terhad dalam bidang penerbitan.

Peserta bengkel berharap agar siri bengkel seperti itu dapat diteruskan lagi pada masa akan
datang bagi memberi ruang dan peluang terutama kepada peserta yang masih baharu di
dalam dunia akademik dan penyelidikan untuk terus memahami dan menimba ilmu
pengetahuan tentang bidang tersebut.

Secara keseluruhannya, bengkel selama dua hari itu berjaya dianjurkan selari dengan objektif
yang telah dirancang dan secara tidak langsung, perkongsian sebegini akan menyerlah dan
menghasilkan penerbitan berimpak tinggi.

